
GOUVÈNÈ CUOMO ANONSE PLAN DAKSYON POU EDE GOUVÈNMAN 

PÓTORIKO PANDAN PERYÓ KRIZ LA  
 

Gouvènè Cuomo ak reprezantan yo nan delegasyon an ankouraje Gouvènman 
Federal la pou fè fòmil finansman sante ekitab pou Pòtoriko  

 
Eta New York ap ede Gouvènman Pòtoriko a senplifye sistèm swen sante a epi 

aplike pou Fon Rekonsepsyon Federal  
 

Delegasyon an anonse inisyativ pou ede Pòtoriko nan Enèji ak Enfrastrikti; 
Agrikilti; Touris; ak Biznis ak Devlopman Teknik  

 
Videyo, Odyo ak Foto disponib anba  

 
 
Gouvènè Andrew M. Cuomo jodia te anonse yon plan daksyon agresiv pou ede 
gouvènman Pòtoriko a pandan yon peryòd kriz ki gen rapò a sistèm swen sante ak 
ekonomi l.   Gouvènè a ak manm yo nan yon delegasyon solidarite, sa ki gen ladan plis 
pase yon douzèn ofisyèl eli ak reprezantan endistri yo ki soti nan New York, te diskite 
plan an sou Kanpis Inivèsite Syans Medikal Pòtoriko nan San Juan devan yon odyans 
ki gen apeprè 400 etidyan medikal ak rezidan lokal.  Yo te anonse plan an pandan 
dènye lè vizit vwayaj delegasyon an nan Pòtoriko sou envitasyon Gouvènè Pòtoriko a, 
Alejandro García Padilla. 
 
“Vwayaj sa a se osijè pou reyalize egalite ak jistis pou Pòtoriko,” te deklare Gouvènè 
Cuomo. “Gouvènman federal la bezwen pou l kanpe pou Pòtoriko, e mwen fyè dèske m 
te rejwenn Gouvènè Garcia Padilla pou montre pwoblèm nan epi ede administrasyon li 
an rejwenn yon chemen nan pwosperite.  New York ak Pòtoriko te toujou gen yon 
relasyon solid, e ansanm nou ka fè yon diferans nan lavi plizyè milyon moun.”  
 
“Dirabilite fiskal Pòtoriko depann an gran pati sou Washington bay tretman swen sante 
ekitab. Mwen remèsye Gouvènè Cuomo ansanm avèk lòt ofisyèl New York yo paske yo 
te kanpe avèk moun Pòtoriko pou mande ke sitwayen Ameriken yo nan Pòtoriko jwenn 
tretman ki jis,” te deklare Gouvènè Alejandro García Padilla. “Nap rete tann pou n 
kolabore avèk kòlèg nou yo nan New York pandan nap chèche pou jwenn tretman 
ekitab nan men gouvènman federal la epi modènize sistèm swen sante nou an ." 

PWOBLÈM SWEN SANTE  
 
Kriz swen sante aktyèl Pòtoriko a 
 
Preke 68 pousan nan rezidan Pòtoriko yo resevwa swen sante grasa Medicare, 
Medicare Advantage oswa Medicaid. Malerezman pou gouvènman Pòtoriken an, fòmil 
finansman federal pou twa pwogram sa yo pratikman mwen defavorab pou Pòtoriko 
pase lòt 50 eta yo.   
 
Akoz pwogram debaz Medicare la mwen defavorab pou rezidan Pòtoriko yo pase nan 
50 eta yo, apeprè 75 pousan nan tout benefisyè Medicare Pòtoriko yo nan pwogram 
Medicare Advantage la. Sipò Federal pou pwogram Avantaj Medicare nan Pòtoriko se 
40 pousan mwens pase pwochen rejyon ki pi ba nan Etazini.   Kriz finansman sante 
Pòtoriko agrave difèt ke pousantaj Medicare Advantage la pwograme pou l bese plis 
nan 2016. 
 
Fon federal matche pou Medicaid Pòtoriko plafonnen nan apeprè $400 milyon chak 
ane. Pòtoriko te konte sou blòk sibvansyon $6.4 milya ke li te resevwa nan 2001 pou 
sipòte finansman Medicaid li, men yo prevwa ke fon sa yo pral depanse konplètman 
nan 2017.  
 
Finalman, byenke asirè swen sante yo nan Pòtoriko depanse apeprè $185 milyon chak 
ane taks ki gen rapò avèk Lwa sou Swen a bon mache a, rezidan Pòtoriko yo pa kalifye 
pou sibvansyon nan echanj asirans sante federal la, fè pwoteksyon asirans sante 
komèsyal vin pa abòdab pou anpil Pòtoriken.   
 
Yo ankouraje Gouvènman Federal la pou adrese inegalite nan fòmil finansman  
 
Gouvènè Cuomo ansanm avèk reprezantan delegasyon an pral mande gouvènman 
federal la pou bay egalite nan finansman federal pou swen sante nan Pòtoriko epi 
rekonstitye blòk sibvansyon  ke Pòtoriko konte sou li.  Bay yon nivo adekwat finansman 
pral pèmèt gouvènman an konsantre pi dirèkteman sou transfòme sistèm livrezon swen 
sante pou redwi depans epi amelyore rezilta, ansanm avèk ranfòse ekonomi lokal la, 
kòm swen sante reprezante apeprè 20 pousan nan ekonomi Pòtoriken an.   
 
Administrasyon Gouvènè Cuomo a ap ede Pòtoriko delvope yon plan 
transfòmasyon pou sistèm swen sante l.  
 
Depi 2011, Ekip Rekonsepsyon Medicaid Gouvènè Cuomo te amelyore nan fason ki 
enpòtan efikasite sistèm livrezon swen sante Eta New York – alafwa an tèm pou redwi 
depans ak amelyore rezilta pasyan yo.   Tranfòmasyon sa te transfòme epi rekonèt ak 
sipòte pa gouvènman federal la nan 2014, avèk yon angajman finansman $8 milya nan 
fòm yon “Egzansyon Medicaid.”  
 
Reprezantan yo nan Depatman Sante Eta New York pral bay asistans teknik a Pòtoriko 
nan devlope yon plan transfòmasyon nan kad yon aplikasyon gouvènman federal pou 

yon envestisman mennm jan pou enplemante kalite strateji restriktirasyon sistèm sante 
ki te gen siksè nan Eta New York. Ekip sa a pral gen ladan anplwaye enpòtan ki te 
enplike nan negosyasyon egzansyon Medicaid ki gen siksè nan New York avèk 
gouvènman federal la. Plan transfòmasyon an pral santre sou eleman konsepsyon 
pwogram nan, mezi pèfòmans, epi pataje ekonomi ki te pwouve efikas nan New York. 
Administrasyon Gouvènè Cuomo a pral pataje tou eksperyans li nan devlope yon 
Sistèm Enfòmasyon Jesyon Medicaid Modèn ak itilizasyon done ak solisyon ki vize pou 
ede idantifye opòtinite pou diminye alafwa depans ak amelyore rezilta yo.  
 
Greater New York Hospital Association ak Pwojè Edikasyon Swen sante reyisi 
1199 SEIU pou fè patenarya avèk Asosyasyon Lopital Pòtoriko ak ofisyèl swen 
sante Pòtoriko yo pou ede amelyore rezilta yo epi defann egalite pou finansman 
swen sante federal  
 
Anplis de Depatman Sante Eta ap ede gouvènman Pòtoriko a, Asosyasyon Greater 
New York Hospital ak 1199 SEIIU's healthcare Education Project pral fòme yon gwoup 
travay konjwen avèk Asosyasyon Lopital Pòtoriko ak otorite sante yo nan Pòtoriko pou 
bay asistans teknik sou kesyon finansman epi devlope pi bon pratik nan lopital yo ki 
kapab ede adrese kriz swen sante nan Pòtoriko, ansanm avèk efò konjwen pou garanti 
egalite nan finansman swen sante federal pou zile a.  
 
EKONOMI AK PWOBLÈM KI GEN RAPÓ  
 
Anplis de efò pou ede Pòtoriko nan kriz swen sante li a, Gouvènè a te anonse tou yon 
kantite inisyativ ki fèt pou ede Pòtoriko ranfòse epi elaji ekonomi l.  

GGEnèji ak Enfrastrikti:  Yon ekip wo fonksyonè nan administrasyon Gouvènè 
Cuomo a pral ede gouvènman Pòtoriken an diminye sou depandans sous enèji 
zile a, ansanm avèk tranzisyon nan enèji renouvlab kòm yon mwayen pou ede 
gouvènman redwi depans yo.   New York te redwi pwòp depans enèji l a 
gouvènman pou aplike agresivman  amelyorasyon efikasite enèjik epi deplwaye 
plis enèji renouvlab, e ekip Gouvènè a pral bay konsèy ak oryantasyon baze sou 
eksperyans ekonomi enèji pwòp nan New York.  
GGAgrikilti: Biwo Gouvènè a pral voye yon ekip agrikilti, enkli  reprezantan ki 
soti nan Depatman Agrikilti ak mache Eta New York ansanm avèk Cornell 
University, pou bay Pòtoriko asistans konfòmite pou reponn a Lwa Federal sou 
Modènizasyon Sekirite Manje ak delvope sektè agrikilti nan Pòtoriko.  Anplis, 
New York pral travay nan direksyon yon kontra komès bilateral pou ede mache 
Pòtoriko a non sèlman grandi pwodui yo nan New York – e anretou, Pòtoriko pral 
achte pwodui ki grandi nan New York men pa sou zile a.  
GGTouris: Eta New York, grasa kanpay I LOVE NY, te envesti $130 milyon nan 
touris sou 4.5 ane ki sot pase yo.   Kòm yon rezilta, revni te ogmante pa  $8.5 
milya a yon rekò total de $62.5 milya – de fwa pousantaj kwasans nan U.S. New 
York pral pwopoze pou elaji efò sa a avèk yon kanpay touris konjwen $5 milya I 
LOVE NY pou ankouraje vwayaj ant New York ak Pòtoriko.    
GGDelvopman Biznis ak Teknoloji:  Eta New York pral òganize yon somè 
komèsyalizasyon ki konekte pwomès nan yon etap prekòs nan biznis Pòtoriken 

yo, etidyan antreprenarya ak enstitisyon edikasyon siperyè nan fon amòsaj New 
York pou ranfòse komèsyalizasyon ak pigwo aktivite ekonomik nan Pòtoriko.  

 
"Enpòtans vwayaj sa a se pou montre sipò New York avèk Pòtoriko,” te deklare 
Prezidan Konsèy Vil New York Melissa Mark-Viverito. “Nan New York, nou te andire 
kriz menm jan konsa nan tan lontan e nou ka pataje eksperyans ak konesans nou yo 
avèk gouvènman Pòtoriken an. Vwayaj la soulve konsyantizasyon tou nan  Washington 
kòm nap kontinye pouse pou yon repons adekwat ki soti nan gouvènman federal la a 
kriz swen sante ansanm avèk kriz dèt sou zile a.   New York ak Pòtoriko pratikman 
relye, kòm eta nou an se kay youn nan pi gwo popilasyon Pòtoriken nan Etazini. Mwen 
pral kontinye travay avèk gouvènman lokal, eta ak federal la pou jwenn yon rezolisyon 
pou kriz yap andire sou zile a.  Vwayaj sa a se fason pou nou di ke nou pap abandone 
moun Pòtoriko nan moman difisil sa.  Mwen remèsye Gouvènè Cuomo paske li dirije 
vwayaj enpòtan sa a nan yon tan ki difisil pou Pòtoriko." 
 
"Preske youn sou dis rezidan Vil New York gen orijin nan Pòtoriko, kidonk kriz la 
pwofondeman pèsonèl pou Nouyòkè yo,” te deklare Avoka Jeneral Eric 
Schneiderman. “Nan ane 1970 yo, Vil New York te andikre yon kriz fiskal menm jan; e 
pa twò lontan de sa nan Eta New York, nou te reyalize yon rekonsepsyon ak yon 
diminisyon ki gen siksè sou gaspiyaj ak abi nan sistèm Medicaid nou an. Keseswa se 
tretman ekitab daprè sistèm Medicaid federal la, oswa pwoteksyon fayit ke yo te akòde 
regilyèman a minisipalite yo nan eta prensipal la, otorite Pòtoriko yo ta dwe gen zouti yo 
bezwen pou reziste a kriz sa a." 
 
“New York se kay pigwo kantite Pòtoriken nan peyi a, e nou menm nan Asanble Eta 
kanpe pare pou ede nan nenpòt fason ki posib,” te deklare Prezidan Asanble Carl 
Heastie. “Mwen fyè dèske New York te pran defi sa epi kondwi wout la, e gouvènman 
federal la dwe kanpe epi fè tout sa ki posib pou solaje kriz sa a.  Mwen remèsye 
Gouvènè Cuomo paske li te òganize misyon solidarite sa kidonk nou ka tande bezwen 
otorite lokal ak moun yo epi detèmine pi bon fason eta nou an ka ede Pòtoriko.” 
 
"Vwayaj sa a gen yon gwo enpòtans, kòm sitiyasyon Pòtoriko ap andire a pral gen 
konsekans non sèlman nan New York, men toupatou nan peyi a,” te deklare Prezidan 
Awondisman Bronx Ruben Diaz Jr. “Yon solisyon nan difikilte finansye Pòtoriko 
egzije lidèchip ak abilite pou bati kowalisyon, e vwayaj sa a enkane lespri sa a.   Mwen 
fyè dèske mwen te rejwenn Gouvènè Andrew Cuomo ansanm avèk kòlèg mwen yo nan 
gouvènman sou vizit sa nan repiblik la pou diskite pwoblèm sa a ak solisyon posib 
dirèkteman avèk gouvènman ansanm avèk moun Pòtoriko yo.” 
 
"Delegasyon spesyal sa a reprezante yon opòtinite enpòtan pou konekte dirèkteman 
avèk lidè yo nan gouvènman, biznis ak swen sante, ak pou pote pi gwo ijans pou 
rechèch solisyon posib nan kriz aktyèl la  ,” te deklare Kontwolè Vil New York Scott 
M. Stringer. “Map rete tann pou m rejwenn Gouvènè Cuomo, Gouvènè Padilla ansanm 
avèk tout gwoup la kòm nap kontinye dyalòg la, epi re-afime lyen solid ant New York ak 
Pòtoriko." 

“Li enpòtan ke nou travay ansanm nan tout nivo yo nan gouvènman pou rezoud kriz 
finansye Pòtoriko a,” te deklare Depite Nydia Velázquez. “Mwen aplodi Gouvènè 
Cuomo paske li te pran wòl lidèchip la epi ajoute nan diskisyon an.”  
 
"Ede Pòtoriko rezoud kriz aktyèl la li alafwa enpòtan moralman ak fiskalman pou Vil 
New York, e mwen fyè sou travay ke delegasyon nou an ansanm avèk gouvènman 
Pòtoriko a,” te deklare Manm Asanble Marcos Crespo. “Lè nou travay ansanm  an 
nivo lokal eta ak federal, nou ka ede Pòtoriko nan efò l pou adrese sitiyasyon ekonomik 
ak swen sante aktyèl la epi finalmam bati yon avni ki pi briyan pou moun Pòtoriko yo." 
 
Misyon Solidarite Gouvènè Cuomo nan Pòtoriko 
 
Nan lendi 8 septanm, delegasyon an te kite Ayewopò Entènasyonal John F. Kennedy e 
yo te rive nan San Juan, Pòtoriko.  Nan sware sa, Gouvènè Pòtoriken an Alejandro 
García Padilla te akeyi Gouvènè a ansanm avèk delegasyon an nan yon resepsyon nan 
La Fortaleza. Wap jwenn disponib foto delegasyon an kap kite JFK ak resepsyon an 
nan La Fortaleza disponib la.  
 
Nan madi 9 septanm, Gouvènè Cuomo ak manm yo nan delegasyon an te rankontre 
avèk ofisyèl Pòtoriken yo, enkli Gouvènè García Padilla pou diskite sou kriz swen sante 
ak difikilte ekonomik Pòtoriko.  Apre reyinyon sa a, gwoup la te òganize yon tab wonn 
nan Kanpis Inivèsite Syans Medikal Pòtoriko nan San Juan pou montre plan daksyon 
pou ede Pòtoriko adrese kriz swen sante l ansanm avèk difikilte ekonomik li.   Aktivite 
tab wonn sa te fèt devan yon odyans ki gen preske 400 etidyan medikal ak rezidan lokal 
yo.  
 
Wap jwenn videyo diskou Gouvènè Cuomo nan tab wonn maten an disponib sou 
YouTube la ak nan fòma TV-quality (h264, mp4) la, e odyo diskou sa yo disponib la. 
Foto tab wonn lan disponib la.  
 
Apre tab wonn lan Gouvènè Cuomo ansanm avèk delegasyon an te kite pou nò San 
Juan avèk Gouvènè García Padilla pou yon vizit nan La Placita de Santurce. Gwoup la 
te planifye tou pou manje dine nan yon restoran ki gen pwopriyetè lokal anvan yo 
retounen nan New York.  

